
Rəşad Mahmudov:  Dövlətimizin  
sosialyönümlü siyasəti məmnunluq doğurur

Döyüşlər başa çatandan sonra 
dövlətimizin başçısının tapşırığına 
uyğun olaraq şəhid ailələri və Vətən 
müharibəsi qəhrəmanlarının sosial 
dəstəklə, yaralanmış hərbçilərin tibbi-
sosial reabilitasiya xidmətləri, müasir 
protezlərlə təmin olunması qarşıya 
mühüm vəzifə kimi qoyuldu.

Həmin vaxtdan ötən müddətdə 
Prezident İlham Əliyevin tapşırığına 
əsasən qayğı və diqqət nəinki dövlət 
qurumlarının, həm də cəmiyyətin 
böyük bir hissəsinin vətəndaşlıq 
borcuna və vəzifəsinə çevrilib. Bu isə 
cəmiyyətdə birliyin və qarşılıqlı etima-
dın yeni təzahür forması kimi bütün 
təbəqələrdən olan insanlar tərəfindən 
xoş ovqatla qarşılanıb, onların 
dövlətimizə və qalib Prezidentimizə 
inam hisslərini, məhəbbətini gündən-
günə artırıb.

AZƏRTAC xəbər verir ki, bu 
fikirləri Milli Məclisin deputatı, 
YAP İdarə Heyətinin üzvü Rəşad 
 Mahmudov söyləyib.

Rəşad Mahmudov deyib: “Prezi-
dent İlham Əliyevin avqustun 26-da 
Abşeron rayonunda şəhid ailələri, 
müharibə əlilləri və Vətən müharibəsi 
qəhrəmanlarına mənzillərin və 
avtomobillərin təqdim olunma-
sı mərasimində bu barədə ətraflı 
qeyd olunub. Qısa vaxt ərzində bu 
istiqamətdə çox mühüm tədbirlərin 
həyata keçirilməsi diqqətə çatdırılıb. 
Prezident, Ali Baş Komandan İlham 
Əliyevin və Birinci vitse-prezident 
Mehriban xanım Əliyevanın müvafiq 
göstərişlərinə əsasən dövlət qurum-
larının bu kateqoriyadan olan insan-
ların problemləri ilə daim yaxından 

maraqlanması, onların problemlərinin 
aradan qaldırılması üçün mütəmadi 
olaraq tədbirlər gerçəkləşdirməsi 
xüsusi vurğulanıb”.

Rəşad Mahmudov açıqlama-
sında daha sonra Müzəffər Ali Baş 
Komandan İlham Əliyevin Vətən 
müharibəsində şəhidlik zirvəsinə uca-
lanların ailə üzvlərinə, bu haqq sava-
şımızda şanlı Zəfər qazanan qüdrətli 
Azərbaycan Ordusunun hərbçilərinə, 
qazilərinə daim xüsusi diqqət və 
qayğı göstərdiyini, bu qəbildən olan 
vətəndaşlarımızın sosial müdafiəsinin 
möhkəmləndirilməsi, o cümlədən, 
mənzil, fərdi ev və avtomobillərlə 
təmin edilməsi istiqamətində həyata 
keçirilən kompleks tədbirlərin bunun 
bariz nümunəsi olduğunu bildirib.

Rəşad Mahmudov açıqlamasın-
da, eyni zamanda, diqqəti hərbçilər, 
qazilər və şəhid ailələrinin daim 
dövlətin diqqət və qayğısı ilə əhatə 
olunmalarına yönəldərək, bu kate-
qoriyadan olan şəxslərə mənzillərin 
və avtomobillərin təqdim olunması 
mərasimində səsləndirilən konkret 
faktları da xatırladıb: “Müharibə 
əlillərinin sosial şəraitinin yaxşı-
laşdırılması istiqamətində görülən 
işlər ardıcıl və planlı şəkildə həyata 
keçirilir. Bu il avqustun 26-da şəhid 
ailələrinə, müharibə əlillərinə və 
Vətən Müharibəsi qəhrəmanlarına 
300 mənzil, həmçinin 50 avtomobil 
verilib. İndiyədək 7200 müharibə əlili 
avtomobillə təmin olunub. Cari ildə 
isə ümumilikdə, 160-dan çox avtomo-
bilin verilməsi nəzərdə tutulub. Sa-
dalanan həssas kateqoriyadan olan 
insanların mənzil və fərdi evlə təmin 

olunmaları da diqqət mərkəzindədir. 
1997-2021-ci illərdə şəhid ailələrinin 
üzvlərinə 10 min 500 mənzil və fərdi 
ev verilməsi məhz bu qayğının bariz 
ifadəsidir.

Prezident İlham Əliyevin cari 
ilin yanvarında imzaladığı müvafiq 
Sərəncamla bu sahədə yeni proqram-
lar da təsdiq edilib. Həmin proqramla-
ra əsasən 2021-2025-ci illərdə şəhid 
ailələrinə 11 min mənzil və fərdi ev 
veriləcəyi nəzərdə tutulur.

Şəhid ailələrinin üzvləri və 
müharibə veteranlarının fəal 
məşğulluqla əhatə olunmalarına 
da xüsusi əhəmiyyət verilir. Bu 
istiqamətdə reallaşdırılan tədbirlər 
çərçivəsində son 7 ayda 52 min 
nəfər işlə təmin olunub, 7200 nəfər 
özünüməşğulluq proqramına, 56 min 
nəfər isə ictimai işlərə cəlb edilib”.

Rəşad Mahmudov açıqlama-
sında Ermənistanın müharibə 
cinayətlərindən də bəhs edərək, 
44 günlük Vətən savaşında işğalçı 
ordunun cəbhə bölgəsindən uzaq-
da yerləşən şəhər və kəndlərimizi 
atəşə tutması, terror aktları törətməsi 
nəticəsində çox sayda insanların 
həlak olduğunu, yaşayış evlərinin, 
sosial obyektlərin dağıdıldığını xa-
tırladıb: “Lakin düşmən bu vəhşiliyi 
ilə xalqımızın mübarizə əzmini qıra 
bilmədi. Ordumuz isə sona qədər 
düşmən ölkənin mülki əhalisinə 
toxunmadı, yaşayış sahələrinə bir 
güllə belə atmadı, infrastrukturunu 

məhv etmədi. Əlbəttə, bu, xalqımızın 
humanizm prinsiplərinə sadiqliyindən 
irəli gəlirdi. Erməni faşistlərinin 
dağıntıları bu gün ölkəmizin iqtisadi 
gücü ilə aradan qaldırılır. Mərasimdə 
dövlətimizin başçısı bu barədə də 
ətraflı bəhs etdi. Bildirdi ki, mülki 
əhaliyə dövlət tərəfindən yardımlar 
göstərilir. Müharibə dövründə öz 
əmlakını itirmiş insanlar üçün minlərlə 
yeni ev tikilməkdədir”.

Vətən müharibəsinin başlandı-
ğı ilk gündən etibarən dövlətimizin 
başçısı erməni vandalizmindən 
zərər çəkən vətəndaşlarımıza xüsusi 
diqqət və qayğısını əsirgəməyib, 
düşmən tərəfindən yaşayış yerləri 
dağıdılan əhalinin müvəqqəti 
məskunlaşdırılması ilə əlaqədar 
uyğun addımların atılması, onların 
həyat şəraitinin təmin olunması üçün 
müvafiq qurumlara tapşırıqlar verib.

Prezident İlham Əliyev tərəfindən 
imzalanan “2020-ci il sentyabrın 27-
dən başlayaraq Ermənistan Respub-
likası silahlı qüvvələrinin Azərbaycan 
Respublikasının ərazisinə təcavüzü 
nəticəsində mülki əhaliyə, dövlət 
əmlakına, o cümlədən, infrastruk-
tur obyektlərinə, habelə sahibkar-
lıq fəaliyyəti subyektlərinə dəymiş 
ziyanın qiymətləndirilməsi və ara-
dan qaldırılması ilə bağlı tədbirlər 
haqqında” 2020-ci il 6 noyabr tarixli 
Sərəncam da dövlət başçımızın 
sosial siyasətində insan amilinin pri-
oritet istiqamət təşkil etməsinin bariz 
ifadəsidir.

Deputat sonda diqqətə çatdırıb 
ki, Prezident İlham Əliyevin çevik və 
praqmatik iqtisadi siyasəti, vaxtında 
görülmüş qabaqlayıcı tədbirləri dünya 
iqtisadiyyatındakı mənfi proseslərin 
ölkəmizə təsirlərinin minimuma 
endirilməsinə imkan yaradır. Bu da 
bir daha təsdiq edir ki, Azərbaycanın 
uğurlu sosial siyasəti var, cəmiyyətin 
sosial sifarişinə uyğun çevik qərarlar 
qəbul edən dövlətimizin başçısının 
yürütdüyü siyasətdə vətəndaşların 
mənafeyi öndə gəlir.

Qarabağda infrastruktur  
layihələrinin icrası yeni iş yerlərinin 
yaradılmasına mühüm təsir göstərir

İşğaldan azad edilən ərazilərdə Böyük 
Qayıdış proqramı çərçivəsində müasir 
texnologiyalara əsaslanan “Ağıllı şəhər”, 
“Ağıllı kənd” layihələrinin icrası da diqqətdə 
saxlanılır. Bu il aprelin 27-də Prezident 
İlham Əliyev tərəfindən təməli qoyulan 
Zəngilanın 1-ci Ağalı, 2-ci Ağalı, 3-cü Ağalı 
kəndlərini əhatə edən birinci “Ağıllı kənd” 
layihəsi uğurla gerçəkləşdirilir. 

Onu da qeyd edim ki, işğaldan azad 
olunan ərazilərimizdə həyata keçirilən 
infrastruktur layihələri yeni iş yerlərinin ya-
radılması baxımdan mühüm önəm daşıyır. 
Artıq Füzuli Beynəlxalq Hava Limanında 
çalışacaq işçilərin seçimi ilə bağlı vakan-
siya elan olunub. Bu aeroportun salın-
masında isə 500 Azərbaycan vətəndaşı 
çalışır. Füzuli, Cəbrayıl və Zəngilana səfər 
zamanı digər infrastruktur layihələrinin də 
intensiv icrası müşahidə olunur. Həmin 
layihələrdə çalışanların böyük əksəriyyəti 
azərbaycanlılardır.  

Növbəti mərhələdə Azərbaycan iqtisa-
diyyatının drayverinə çevriləcək Qarabağ 
məşğulluğun təmin edilməsində də xüsusi 
rola malik olacaq. Bunu məskunlaşma 
prosesi ilə yanaşı, yeni iş yerlərinin yara-
dılmasının da əsas prioritetlər sırasında 
olması deməyə əsas verir. Rayonlar üzrə 
müqayisəli üstünlüyə malik sektorların 

qiymətləndirilməsinin aparılmasından və 
bununla bağlı müəyyən tədbirlərin real-
laşdırılmasından sonra yeni iş yerlərinin 
yaradılması prosesi daha da sürətlənəcək. 

İşğaldan azad olunmuş ərazilərimizin 
bərpa və yenidənqurma mərhələsindən 
sonra Azərbaycan iqtisadiyyatın ən azı 8 
faizini formalaşdırmaq potensialına malik 
olacaq. Bu, illik 5 milyard manatdan artıq 
yeni dəyərin formalaşması anlamına gəlir 
və yaxın illərdə Qarabağda 10 minlərlə 
yeni iş yerinin yaradılacağı deməkdir.

Vüqar BAYRAMOV,   
Milli Məclisin İqtisadi siyasət, sənaye və 

sahibkarlıq komitəsinin üzvü

Azərbaycan Prezidentinin 2020-ci il 24 noyabr tarixli sərəncamı 
ilə yaradılan Əlaqələndirmə Qərargahı tərəfindən düşməndən 
təmizlənən ərazilərin yenidən qurulması və bərpası, şəhərsalma 

proseslərinin sistemli şəkildə təşkili ilə bağlı qarşıya qoyulan vəzifələr 
hazırda uğurla həyata keçirilir, regionun ümumi planının hazırlanması 
çərçivəsində şəhərlərin, kənd və qəsəbələrin sərhədləri dəqiqləşdirilir, 
müvafiq ərazi-planlaşdırma sənədləri işlənilir. Bu gün Qarabağ və 
Şərqi Zəngəzurda tikinti-quruculuq işlərində prioritet istiqamətlərdən 
biri olan yol infrastrukturunun bərpası sürətlə həyata keçirilir. Nax-
çıvan Muxtar Respublikasına çıxışa imkan verən Zəngəzur nəqliyyat 
dəhlizinin Azərbaycan tərəfindəki Horadiz-Cəbrayıl-Zəngilan-Ağbənd 
hissəsinin layihəsi hazırlanır və paralel olaraq inşası reallaşdırılır.  

29 avqust 2021-ci il, bazar

Ötən il Azərbaycan Ordusu tarixi zəfərə imza atdı, 
 Qarabağ torpağı işğalçılardan təmizləndi. Bununla da 
ədalət bərpa olundu. Ermənistana layiq olduğu yer 
göstərildi. Bu parlaq qələbəni xalqımıza yaşadan isə 
Prezident, Ali Baş Komandan İlham Əliyevin müdrikliyi, 
qətiyyəti, siyasi iradəsi oldu.

Ölkəmizdə həssas qruplara  
xüsusi diqqət və qayğı göstərilir

Prezident İlham Əliyevin tapşırığına  uyğun olaraq aparılan 
sosial islahatların əsas məqsədi aztəminatlı, şəhid ailələrinin və 
qazilərin prob lem lərinin həllinə, onların müraciətlərinə həssas-
lıqla yanaşmaq, belə ailələrin rifahının yüksəlməsinə çalışmaqdır. 
Həyata keçirilən sosial islahatların istiqamətlərindən biri də 
əlilliyin qiymətləndirilməsi sisteminin təkmilləşdirilməsinə və 
mütərəqqi dünya təcrübəsi əsasında qurulmasına yönəlib. 
Dövlət başçısı tərəfindən son günlərdə təsdiq edilən “Əlilliyi 
olan şəxslərin hüquqları haqqında” Azərbaycan Respublikasının 
Qanununda dəyişiklik edilməsi barədə” Qanun da bu məqsədi 
özündə ehtiva edir.

Bununla əlaqədar Əmək və 
Əhalinin Sosial Müdafiəsi Nazirliyinin 
(ƏƏSMN) əlillik siyasəti şöbəsinin mü-
diri Sabir Qocayev bildirib ki, qanunda 
edilmiş dəyişikliklər əlilliyin müəyyən 
edilməsi sahəsində ölkəmizdə ilk dəfə 
olaraq yeni konseptual yanaşmanı, 
əlilliyin qiymətləndirilməsinin ənənəvi 
3 dərəcə əsasında deyil, daha geniş 
spektrdə olmaqla, yeni meyarlarla, 
orqanizmin funksiyalarının itirilməsi 
faizi əsasında həyata keçirilməsini 
nəzərdə tutur. Dövlət başçısı qeyd 
olunan dəyişikliklərlə bağlı, həmçinin 
bir sıra qanun və məcəllələrdə edilmiş 
dəyişiklikləri də təsdiq edib.

Bildirlib ki, qanunvericilikdə 
“əlilliyinin səbəbi, dərəcəsi” sözləri “or-
qanizminin funksiyalarının pozulması 
faizi, səbəbi” sözləri ilə, “I dərəcə əlilliyi 
olan” sözləri “orqanizmin funksiyala-
rının 81– 100 faiz pozulmasına görə 
əlilliyi müəyyən edilmiş” sözləri ilə, “II 
dərəcə əlilliyi olan” sözləri “orqanizmin 
funksiyalarının 61 – 80 faiz pozulması-
na görə əlilliyi müəyyən edilmiş” sözləri 
ilə və “III dərəcə əlilliyi olan” sözləri 
“orqanizmin funksiyalarının 31 – 60 
faiz pozulmasına görə əlilliyi müəyyən 
edilmiş” sözləri ilə əvəz edilib. 

Qeyd edilən dəyişikliklər 2022- ci il 
iyulun 1- dən qüvvəyə minəcək və ar-
tıq Ümumdünya Səhiyyə Təşkilatının, 
Avropa ölkələrinin standartlarında 
olduğu kimi, orqanizmin funksiyala-
rının itirilməsi faizi əsasında, əsasən 
özünəqulluq, səmtlənmə, qidalanma, 
sərbəst hərəkət etmə və s. kimi həyat 
fəaliyyətinin əsas istiqamətlərinin 
məhdudlaşma dərəcəsi nəzərə 
alınmaqla əlilliyin qiymətləndirilməsi 
aparılacaqdır.

Həmçinin qanunvericilikdə “sağ-
lamlıq imkanları məhdud 18 yaşınadək 
uşaqlar” sözləri “18 yaşınadək əlilliyi 
müəyyən edilmiş şəxslərin” sözləri 
ilə əvəzlənir və 18 yaşınadək əlilliyi 
müəyyən edilmiş məktəbəqədər yaşda 
olan uşaqların təlim və tərbiyəsinin 
Fərdi Reabilitasiya Proqramı nəzərə 

alınmaqla həyata keçirilməsi də 
nəzərdə tutulur. 

Qeyd edək ki, bu 
günlər də Azərbaycan 
Prezidenti İlham Əliyev 
“Azərbaycan Respublika-
sının Vətən Müha ribəsi 
Qəhrəmanlarının və onların 
ailə üzvlərinin sosial- məişət 
şəraitinin yaxşı laşdırılması 
haqqında” yeni sərəncam 
 imzalayıb. Sərəncama 
əsasən, ƏƏSMN “Vətən 
Müharibəsi Qəhrə manı” 
adı verilmiş şəxsləri və 
ölümündən sonra həmin 
ad verilmiş şəxslərin ailə 
üzvlərini mənzillə təmin 
edə cək. Bu, həmin kateqo-
riyadan olan şəxslərə dövlət 
başçısı tərəfindən göstərilən 
daha bir yüksək qayğının 
təzahürüdür.

“Azərbaycan Respubli-
kasının “Vətən Müharibəsi Qəhrəmanı” 
adının təsis edilməsi haqqında” 26 no-
yabr 2020 - ci il tarixli Qanuna əsasən, 
“Vətən Müharibəsi Qəhrəmanı” adı 
Azərbaycan Respublikasının ən ali 
fərqlənmə dərəcəsi kimi müəyyən olu-
nub. Prezident İlham Əliyevin 9 dekabr 
2020 - ci il tarixli sərəncamı ilə Silahlı 
Qüvvələrimizin bir qrup hərbi qulluqçu-
larına “Vətən Müharibəsi Qəhrəmanı” 
adı verilib. 

Ölkəmizin ərazi bütövlüyünün 
bərpa edilməsində xüsusi xidmətlərinə 
və işğal olunmuş ərazilərin azad olun-
ması zamanı düşmənin məhv edilməsi 
üzrə qarşıya qoyulmuş döyüş tapşı-
rığını yerinə yetirərkən göstərdikləri 
qəhrəmanlıq nümunəsinə, həmçinin 
hərbi qulluq vəzifəsini yerinə yetirərkən 
igidlik və mərdlik nümayiş etdirdiklərinə 
görə “Vətən Müharibəsi Qəhrəmanı” 
adı verilmiş şəxslər, habelə ölümündən 
sonra həmin ad verilmiş şəxslərin ailə 
üzvləri xüsusi diqqət və qayğı ilə əhatə 
olunublar. Dövlət başçısının 30 dekabr 
2020-ci il tarixli fərmanına əsasən 

Vətən Müharibəsi qəhrəmanlarına 
(ölümündən sonra bu ad verildikdə 
və ya həmin ad verilmiş şəxs sonra-
dan vəfat etdikdə, həmin şəxsin ailə 
üzvlərinə) dövlət qayğısını artırmaq 
məqsədilə onlar üçün Azərbaycan 
Respublikası Prezidentinin təqaüdü 
təsis edilib. Təqaüdün aylıq məbləği 2 
000 manat müəyyən olunub.

Şəhidlərimizin ailə üzvlərinin, 
müharibə qazilərinin çevik və geniş-
miqyaslı sosial dəstək paketi ilə əhatə 
olunması dövlətimizin sosial siyasətinin 
prioritetlərindən biridir. Dəstək 
istiqamətlərindən biri kimi, şəhid 
ailələrinin, müharibə əlillərinin mənzillə 

və fərdi evlə təminatı sahəsində 
mühüm addımlar atılır. Ötən dövrdə 
10 min 500 şəhid ailəsi və müharibə 
əlilli mənzil və fərdi evlə təmin edilib. 
2021- ci ildə də 3 minədək mənzil və 
fərdi evin bu kateqoriyalardan olan 
vətəndaşlara verilməsi nəzərdə tutulub 
ki, onlardan artıq 1300 mənzil və fərdi 
ev şəhid ailələri və müharibə əlillərinə 
təqdim edilib. 

Vətən Müharibəsi qəhrəmanlarının 
və onların ailə üzvlərinin mənzillə 
təmin edilməsi barədə yeni sərəncamla 
həmin kateqoriyadan olan vətəndaşlar 
da dövlətin mənzillə təminat proqramı-
na daxil edilir və bu proqramın əhatə 
dairəsi daha da genişlənir.

Son illərdə “Azərmaş” ASC və 
“Paşa Holdinq” tərəfindən əlilliyi olan 
şəxslərə avtomobillər təqdim edilib. 
Həmçinin “Paşa Holdinq” II Dünya 
müharibəsində qazanılan qələbənin 
76- cı ildönümü münasibətilə 
Müharibə, Əmək və Silahlı Qüvvələr 
Veteranları Təşkilatına avtomo-
bil hədiyyə edib. Bununla bərabər, 

“Paşa Holdinq” tərəfindən əlilliyi olan 
şəxslərə dəstək tədbirlərinin dava-
mı kimi, 10 ədəd mühərrikli təkərli 
oturacaq alınaraq bu kateqoriya-
dan olan şəxslərə təqdim olunub. 
Qeyd olunanlar özəl sektorun sosial 
məsuliyyət çərçivəsində həssas qrup-
lara dəstəyinin uğurlu nümunələrindən 
biridir.

Bugünlərdə ƏƏSMN- in 
tabeliyindəki Dövlət Tibbi Sosial Eks-
pertiza və Reabilitasiya Agentliyinin 
Yevlax və Naftalanda yerləşən reabili-
tasiya mərkəzlərində Vətən müharibəsi 
qazilərinə göstərilən reabilitasiya və 
sosial – psixoloji xidmətlərin media-

da daha geniş işıqlandırılması 
məqsədilə nazirlik tərəfindən 
həmin mərkəzlərə mediatur təşkil 
edilib.

 Qeyd edək ki, dövlət baş-
çısının tapşırığına əsasən 
nazirlik tərəfindən son illərdə 
reabilitasiya infrastukturunun 
müasir tələblərə uyğun qurul-
ması istiqamətində mühüm işlər 
aparılıb. 2019 – 2020 - ci illərdə 
və cari ilin ilk rübündə Yevlax 
şəhərindəki Reabilitasiya Mərkəzi 
də daxil olmaqla 12 reabilitasi-
ya və sosial xidmət müəssisəsi 
əsaslı təmir və yenidənqurmadan 
sonra, müasir avadanlıqlarla 
təchiz edilmiş şəkildə istifadəyə 
verilib. Həmin müəssisələrdə 
qazilərimizə keyfiyyətli reabilita-
siya və sosial-psixoloji xidmətlər 
göstərilməkdədir. 

Bununla yanaşı, 44 günlük Vətən 
müharibəsində yaralanaraq aşağı 
ətrafları amputasiya olunmuş 115 
hərbçi 119 yüksək texnologiyalı aşağı 
ətraf protezi ilə təmin edilib. Həmçinin, 
bu ilin ötən dövründə 1162 nəfər Birinci 
və İkinci Qarabağ müharibəsi əlilinə 
8639 reabilitasiya vasitəsi verilib.
Yuxarı ətrafları amputasiya olunmuş 
qazilərimizin də yüksək texnologiyalı 
protezlərlə təminatı üçün işlər aparılır.

Onu da qeyd edək ki, Naftalan Re-
abilitasiya Mərkəzində postmüharibə 
dövründə 100 - dək qazi sosial – 
psixoloji və reabilitasiya xidmətləri ilə 
təmin edilib. Müasir tibbi – reabilitasiya 
aparatları, avadanlıqlarla təchiz edil-
miş mərkəzdə effektiv fizioterapevtik 
üsulların tətbiqi əsasında reabilitasiya 
xidmətləri göstərilir. Eləcə də, Naftalan 
nefti ilə sınanmış müalicə prosedurları 
tətbiq edilir.

Zərifə BƏŞİRQIZI,  
“Xalq qəzeti”

Ermənistan inkişaf etmək istəyirsə, 
hədəfi düzgün seçməlidir

Prezident İlham Əliyev 
Azərbaycan həqiqətlərini 
və sülhyaratma siyasətinin 
mahiyyətini dünya dövlətlərinə, 
beynəlxalq təşkilatlara neçə 
illərdir ki, izah etməkdədir. Biz 
tarixi missiyamızı və ideoloji-
maarifçilik fəaliyyətimizi bu gün 
də davam etdiririk. BMT-nin, 
ATƏT-in Minsk qrupunun və 
bir sıra beynəlxalq təşkilatların, 
bölgədə marağı, təsiri olan 
böyük dövlətlərin münaqişənin 
həlli üçün qətiyyətli davranışı 
olsaydı, işğalçı Ermənistanı 
ərazilərimizdən çıxarar, 
müharibənin baş verməsini 
əngəlləyərdilər. Onlar real iş 
görmək, qəbul olunan qərarları, 
qətnamələri yerinə yetirmək 
əvəzinə mənasız danışıqlarla 
vaxtı uzatdılar və nəhayət, bu 
işi Azərbaycan özü təkbaşına 
reallaşdırdı.

Bu fikirləri bir neçə gün bun-
dan əvvəl BMT-nin ölkəmizdə 
yeni təyin olunmuş rezident 
əlaqələndiricisi xanım Vladan-
ka Andreyevanı qəbul edən 
zaman Prezident İlham Əliyev 
bir daha bəyan etdi. Bütün 
bu qətnamələr vaxtında icra 
edilsəydi, yeni bir müharibəyə 
ehtiyac qalmazdı. Dünyada 
işğalçının layiq olduğu cəzaya 
çatdırılması üçün nümunələr 
mövcuddur. Lakin Qara-
bağ münaqişəsində yeni bir 
nümunəni Azərbaycan Ordusu 
yaratdı. BMT-nin qətnamələrini 
özü icra edərək ərazi bütövlü-
yünü bərpa etdi. 

ATƏT-in Minsk qrupu-
nun fəaliyyəti barədə isə 
ümumiyyətlə, danışmağa 
dəyməz. Qurumun apar-
dığı səmərəsiz danışıqlar 
münaqişəni həll etmək əvəzinə, 
daha da uzadırdı. 100 ildən 
çoxdur ki, erməni işğalına, 
təcavüzünə, həqarətinə məruz 
qalan Azərbaycan xalqı öz 
gücünə Qarabağ problemini 
həll etdi. Azərbaycan Prezidenti 
bildirdi ki, biz öz gücümüzə du-
rumu dəyişə bilirik və dəyişdik. 
Müharibədən sonra Azərbaycan 
ikili standartlarla qarşılaş-
maqdadır. Mina xəritələrinin 

verilməsində Ermənistana 
təzyiq etmək, onu sülh 
müqaviləsi imzalamağa məcbur 
etmək əvəzinə, Azərbaycan 
tərəfindən “cəhənnəmə 
göndərilmiş status” məsələsini 
diriltməyə cəhd göstərmək 
növbəti bir ədalətsizlikdir. 
Azərbaycan bu məqamlarla 
barışa bilməz və barışmır da. 
300-dən çox kəndi, qəsəbəni, 
şəhəri döyüşərək azad edən 
güclü Azərbaycana bu şərtləri 
heç kim diktə edə bilməz. 
Kapitulyasiya aktına imza atmış 
zəif Ermənistanı yenidən ayağa 
qaldırmaq və onu Azərbaycana 
qarşı yeni “macəralara” 
sürükləmək bu dövlətin məhvi 
ilə nəticələnə bilər. Çünki “dəmir 
yumruq” hazırdır və budəfəki 
zərbədən Ermənistan tamamilə 
dağıla bilər. 

Müstəqil siyasət yürüdə 
bilməyən Ermənistan 
hakimiyyətinin davranışları 
ölkəsindəki gərginliyi və xaosu 
daha da artırır. Qisasçılıq fikri ilə 
siyasət yürütmək istəyən bəzi 
radikal erməni qrupları xalqını 
hansı faciələrə sürüklədiyinin 
fərqinə varmır. II Qarabağ 
müharibəsində ən azı 8 min 
nəfər itki verən Ermənistan 
ordusunun biabırçı məğlubiyyəti 
onlara dərs olmalıdır. 

Bir neçə müdafiə istehkam 
xətti quran Ermənistan qo-
şunları qəhrəman ordumuzun 
zərbəsinə tab gətirə bilməyib 
qaçmağa, təslim olmağa 
üstünlük verdilər. Müharibənin 
ilk günlərində nə qədər erməni 
hərbçi döyüş meydanında 

silahını atıb qaçmışdı. Bütün 
bunlardan sonra Ermənistanın 
yenidən silahlanmaq, müharibə 
etmək istəyi xəstə düşüncənin 
nəticəsidir. Ermənistan 
mümkünsüz olan məsələlərin 
ardınca düşüb özünü tamamilə 
məhv olma təhlükəsi ilə üzbəüz 
qoymaqdansa, əməkdaşlıq im-
kanlarını araşdırmalı və həyata 
keçirməyə çalışmalıdır. 

Azərbaycanın gündəmi 
Qarabağ və Şərqi Zəngəzur 
bölgəsinin bərpası və inki-
şafıdır. Ermənistanda isə 
gündəm “Nikol satqındır”, “Hər 
yerdə Azərbaycan və Türkiyə 
casusları var”, “Azərbaycan 
Ordusu İrəvana qədər 
gələcək”, “Ermənistanı qaranlıq 
gələcək gözləyir”, “Erməni xalqı 
ölkəni tərk edir” kimi fikirlər 
və tezislərdir. Təqribən 100 
il bundan əvvəl Azərbaycan 
ərazisində yaradılmış canlı 
bomba – Dağlıq Qarabağ 
Muxtar Vilayəti və ondan 
istifadə cəhdləri də tarix oldu. 
Azərbaycan Prezidenti 7 iyul 
2021-ci ildə Qarabağ və Şərqi 
Zəngəzur iqtisadi rayonları 
yaratmaqla bu spekulyasi-
yaya da son qoymuş oldu. 
Azərbaycan və onun ali siyasi 
rəhbərliyi qarşıya qoyulmuş 
dəqiq hədəflər və aydın plan 
üzrə hərəkət edir. Torpaqların 
azad edilməsindən sonrakı 
məqsədimiz ərazilərimizdəki 
dağıdılmış infrastrukturun 
bərpası və ölkəmizin daha 
da inkişaf etdirilməsidir. 
Ermənistan gələcəkdə inki-
şaf etmək və xalqının normal 
yaşamasını istəyirsə, hədəfini 
düzgün seçməlidir. İşğalçı-
lıq niyyətindən əl çəkməli, 
Azərbaycan və Türkiyə ilə 
konstruktiv əməkdaşlıq etməyə 
çalışmalıdır. Əks-təqdirdə 
daha ağır zərbələr ala və 
dövlətçiliyini tamamilə itirə bilər.

Mübariz GÖYÜŞLÜ,  
Azərbaycan Vətəndaş 

Hərəkatı İdarə Heyətinin 
üzvü, “Müasir İnkişaf” 
İctimai Birliyinin sədri

Azərbaycan 2020-ci ildəki 44 günlük Vətən müharibəsində ərazi 
bütövlüyünü bərpa etməklə yanaşı, bölgədə yeni situasiya 
yaratdı. Qalib dövlət olaraq müharibədən əvvəl ölkəmiz hansı 

mövqedə idisə, müharibədən sonra da o mövqeyini irəli sürməkdə və 
müdafiə etməkdədir. Rəsmi Bakı sülh tərəfdarı olduğunu hər addımda 
nümayiş etdirir, qarşılıqlı iqtisadi münasibətlər qurulmasını, kommuni-
kasiyaların bərpasını təklif edir. 

